К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
«Ыджыд тӧдчанлуна инвестиция проектъяс збыльмӧдӧм серти 
«Коми Республика мутасын инвестиция удж йылысь» 
Коми Республикаса Оланпаслӧн 122 статьяса 1 юкӧнын урчитӧм муртӧсъяслы лӧсялӧм вылӧ прӧверка да мониторинг нуӧдан 
пӧрадок йылысь» Коми Республикаса Веськӧдлан котырлӧн 2016 во 
рака тӧлысь 4 лунся 109 №-а шуӧмӧ вежсьӧмъяс​​​​​​​​​​​​​ пыртӧм йылысь
Коми Республикаса Веськӧдлан котыр шуис:
1.Пыртны «Ыджыд тӧдчанлуна инвестиция проектъяс збыльмӧдӧм серти «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнын урчитӧм муртӧсъяслы лӧсялӧм вылӧ прӧверка да мониторинг нуӧдан пӧрадок йылысь» Коми Республикаса Веськӧдлан котырлӧн 2016 во рака тӧлысь 4 лунся 109 №-а шуӧмӧ вежсьӧмъяс содтӧдын индӧм лыддьӧг серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
	Коми Республикаса Веськӧдлан котырӧн
Юрнуӧдысьӧс Медводдза вежысь                                 
	                         Э. Ахмеева


Сыктывкар
2024 вося моз тӧлысь 27 лун
360 №
Коми Республикаса Веськӧдлан котырлӧн
2024 во моз тӧлысь 27 лунся 360 №-а шуӧм дорӧ
СОДТӦД
«Ыджыд тӧдчанлуна инвестиция проектъяс збыльмӧдӧм серти 
«Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнын урчитӧм муртӧсъяслы лӧсялӧм вылӧ прӧверка да мониторинг нуӧдан пӧрадок йылысь» Коми Республикаса Веськӧдлан котырлӧн 2016 во рака тӧлысь 4 лунся 109 №-а шуӧмӧ пыртӧм вежсьӧмъяслӧн
ЛЫДДЬӦГ 
«Ыджыд тӧдчанлуна инвестиция проектъяс збыльмӧдӧм серти «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнын урчитӧм муртӧсъяслы лӧсялӧм вылӧ прӧверка да мониторинг нуӧдан пӧрадок йылысь» Коми Республикаса Веськӧдлан котырлӧн 2016 во рака тӧлысь 4 лунся 109 №-а шуӧмын:
1) 1 пунктын «содтӧд серти.» кывъяс вежны «1 №-а содтӧд серти.» кывъясӧн;
2) содтыны татшӧм сюрӧса 11 пункт: 
«11. Индыны экономика удж сикасъяслысь да нырвизьяслысь лыддьӧг, кутшӧмъясӧс збыльмӧдӧмыс лоӧ инвестиция проектсӧ ыджыд тӧдчанлуна инвестиция проектӧн лыддьӧм вылӧ подулӧн муртӧс серти, кутшӧмӧс урчитӧма «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн, 2 №-а содтӧд серти.»;
3) «Ыджыд тӧдчанлуна инвестиция проектъяс збыльмӧдӧм серти «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнын урчитӧм муртӧсъяслы лӧсялӧм вылӧ прӧверка да мониторинг нуӧдан пӧрадокын, мый вынсьӧдӧма шуӧмӧн (содтӧд):
грифын «Содтӧд» кыв вежны «1 №-а содтӧд» кывъясӧн;
I юкӧдын:
а) 2 пунктын:
3 пунктув киритны;
10 пунктулын «122 статьяса 1 пунктлӧн 3 пунктулӧн» кывъяс вежны «122 статьяса 1 юкӧнлӧн 3 пунктӧн» кывъясӧн;
13 пунктулын «документъяс» да «мукӧд документ» кывъяс вежны лӧсялӧмӧн «тӧдмӧгъяс» да «мукӧд тӧдмӧг» кывъясӧн;
б) 41 пунктын:
медводдза абзацын да 1 пунктувса «в» пунктулын «инвестиция проектлӧн бизнес-планын» кывъяс вежны «Заявлениеын» кывйӧн;
2 пунктувса коймӧд абзацын «10» лыдпас вежны «5» лыдпасӧн;
в) 42 пунктын:
1 пунктулын «инвестиция проектлӧн бизнес-планын» кывъяс вежны «Заявлениеын» кывйӧн;
г) 5 пунктын:
медводдза абзацын «10» лыдпас вежны «5» лыдпасӧн;
д) 51 пункт гижны тадзи:
«51. Своднӧй заключение дасьтӧм могысь Уполномочитӧм орган анализируйтӧ инвестиция проект йылысь тӧдмӧгъяссӧ, кутшӧмъяс эмӧсь Шыӧдчысьӧн сетӧм документъясын, сы серти, лӧсялӧ-ӧ инвестиция проектыс муртӧсъяслы, кутшӧмъясӧс урчитӧма «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 – 4 пунктъясӧн.
Инвестиция проектлысь «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн урчитӧм муртӧслы лӧсялӧмсӧ прӧверитӧны: 
экономика удж сикасъяслы либӧ нырвизьяслы, кутшӧмъясӧс урчитӧма Экономика удж сикасъяслӧн да нырвизьяслӧн лыддьӧгын, кутшӧмъясӧс збыльмӧдӧмыс лоӧ инвестиция проектсӧ ыджыд тӧдчанлуна инвестиция проектӧн лыддьӧм вылӧ подулӧн муртӧс серти, кутшӧмӧс урчитӧма «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн (Коми Республикаса Веськӧдлан котырлӧн 2016 во рака тӧлысь 109 №-а шуӧм дорӧ 2 №-а содтӧд), кутшӧмъясӧс урчитӧма збыльмӧдны инвестиция проектӧн, лӧсялӧм йылысь юӧр анализируйтӧм подув вылын,
инвестицияяс ыджда (проектлӧн дон) да Коми Республика мутасын   уджалан местаяс лӧсьӧдӧм подув вылын, кутшӧмъяс пырӧны Заявлениеӧ. 
Сэк, кор инвестиция проектӧн урчитӧма збыльмӧдны экономика удж сикас либӧ нырвизь серти, кутшӧмъясӧс урчитӧма Экономика удж сикасъяслӧн да нырвизьяслӧн лыддьӧгын, кутшӧмъясӧс збыльмӧдӧмыс лоӧ инвестиция проектсӧ ыджыд тӧдчанлуна инвестиция проектӧн лыддьӧм вылӧ подулӧн муртӧс серти, кутшӧмӧс урчитӧма «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн (Коми Республикаса Веськӧдлан котырлӧн 2016 во рака тӧлысь 109 №-а шуӧм дорӧ 2 №-а содтӧд), а сідзжӧ лӧсьӧдны 5 уджалан местаысь абу этшаджык да пуктыны 10 миллион шайтысь абу этшаджык сэк, кор инвестиция проектсӧ збыльмӧдӧны Коми Республикаса муниципальнӧй юкӧнлӧн мутасын, кӧні олӧ 70 сюрс мортӧдз (бӧръясӧ пыртӧмӧн), либӧ лӧсьӧдны 10 уджалан местаысь абу этшаджык да пуктыны 50 миллион шайтысь абу этшаджык инвестиция сэк, кор инвестиция проектсӧ збыльмӧдӧны Коми Республикаын муниципальнӧй юкӧнлӧн мутасын, кӧні олӧ 70 сюрсысь унджык морт, вӧчсьӧ инвестиция проектлӧн «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн урчитӧм муртӧслы лӧсялӧм йылысь заключение. Коми Республикаын муниципальнӧй юкӧнса олысьяслысь лыдсӧ урчитӧны Заявление сетан волӧн тӧвшӧр тӧлысь медводдза лун вылӧ Канму статистика серти федеральнӧй службалӧн Коми Республикаын мутас органлӧн статистика мыччӧдъяс подув вылын.
Инвестиция проектлысь «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 1 пунктӧн урчитӧм муртӧслы лӧсялӧмсӧ прӧверитӧны Заявление сетан во водзын мунысь воысь меставывса сьӧмкудйӧ вот воӧм йылысь юӧр, кутшӧмӧс пыртӧма муниципальнӧй юкӧнлысь, кутшӧмлӧн мутасын кӧсйӧны збыльмӧдны инвестиция проектсӧ, меставывса сьӧмкуд олӧмӧ пӧртӧм йылысь отчётын, да проектлӧн сьӧмкуд окталун йылысь юӧр, кутшӧмӧс пыртӧма Заявлениеӧ, ӧткодялӧм подув вылын. Сэк, кор инвестиция проект збыльмӧдӧмыс сетас позянлун 1 да унджык прӧчент вылӧ содтыны быдвося вот воӧмсӧ, кутшӧмӧс вуджӧдӧны Коми Республикаын муниципальнӧй юкӧнлӧн сьӧмкудйӧ, кутшӧмлӧн мутасын збыльмӧдӧны проектсӧ, вӧчӧны инвестиция проектлӧн «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 2 пунктӧн урчитӧм муртӧслы лӧсялӧм йылысь заключение. 
Инвестиция проектлысь «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 3 пунктӧн урчитӧм муртӧслы лӧсялӧмсӧ прӧверитӧны Шыӧдчысьлӧн Заявлениеӧ да Кӧсйысьӧмӧ пыртӧм юӧр анализируйтан бӧртасъяс подув вылын. Сэк, кор Шыӧдчысьлӧн Заявлениеӧн да Кӧсйысьӧмӧн урчитӧма сетны эмбурӧ либӧ социальнӧй кӧртымӧ ас олан керкаяс, уна патераа керкаяс гражданалы, кодъяс воштісны олан жырнысӧ неминучаяс вӧсна, вӧчӧны инвестиция проектлӧн «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 3 пунктӧн урчитӧм муртӧслы лӧсялӧм йылысь заключение. 
Инвестиция проектлысь «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 4 пунктӧн урчитӧм муртӧслы лӧсялӧмсӧ прӧверитӧны прӧдукциялӧн да технологияяслӧн сикасъяс йылысь мыччӧдъяс, кутшӧмъяс пырӧны Россия Федерацияса промышленносьт да вузасян министерстволӧн тшӧктӧдъясӧн вынсьӧдӧм импорт вежӧм серти мероприятиеяслӧн отраслевӧй планъясӧ (водзӧ – импорт вежан планъяс), да прӧдукция йылысь, кутшӧмӧс кӧсйӧны лэдзны инвестиция проект збыльмӧдӧм серти, юӧр, кутшӧмӧс пыртӧма Заявлениеӧ, ӧткодялӧм подув вылын. Мыччӧдъяссӧ ӧткодялӧны импорт вежан отраслевӧй планлӧн шифр серти, Экономика удж сикасъяслӧн ставроссияса классификатор код (ОКПД) серти да продукциялӧн (технологиялӧн) ним серти. Сэк, кор инвестиция проект збыльмӧдӧм серти лэдзны планируйтан прӧдукцияыс (технологияыс) лӧсялӧ прӧдукциялӧн (технологиялӧн) сикасысь ӧтилы, кутшӧмъясӧс пыртӧма импорт вежан лӧсялана отраслевӧй планӧ, вӧчӧны инвестиция проектлӧн «Коми Республика мутасын инвестиция удж йылысь» Коми Республикаса Оланпаслӧн 122 статьяса 1 юкӧнлӧн 4 пунктӧн урчитӧм муртӧслы лӧсялӧм йылысь заключение.»;
е) 11 пунктса медводдза абзацын «30» лыдпас вежны «10» лыдпасӧн;
II юкӧдын:
а) 2 пунктын:
медводдза абзацын «быд во» кывъяс вежны «во джыннас ӧтчыдысь» кывъясӧн;
мӧд абзацын «отчётнӧй период бӧрын мунысь волӧн косму тӧлысь 1 лунысь оз сёрджык,» кывъяс вежны «во джыннас ӧтчыдысь (тӧвшӧр тӧлысь 25 лунӧдз да сора тӧлысь 25 лунӧдз)» кывъясӧн;
1 пунктулын «ӧнія волӧн тӧвшӧр тӧлысь 1 лунысь оз водзджык» кывъяс вежны «ыджыд тӧдчанлуна инвестиция проект збыльмӧдӧм йылысь тӧдмӧгъяс сетан лунӧдз 30 лунысь оз водзджык» кывъясӧн;
б) 4 пунктӧ содтыны татшӧм сюрӧса абзац:
«Сэк, кор эрдӧдӧма ыджыд тӧдчанлуна инвестиция проектъяс збыльмӧдӧмын торкалӧмъяс, кутшӧмъясӧс петкӧдлӧма Своднӧӥ заключениеын, а сідзжӧ сэк, кор му участок кӧртымалан сёрнитчӧм кырымалан кадпассянь 12 тӧлысь чӧжӧн ыджыд тӧдчанлуна инвестиция проектсӧ абу заводитӧма збыльмӧдны, Комиссия примитӧ Артмӧдчӧмсӧ дугӧдӧм йылысь помшуӧм.»;
4) содтыны татшӧм сюрӧса 2 №-а содтӧд:
«Коми Республикаса Веськӧдлан котырлӧн
2016 во рака тӧлысь 4 лунся 109 №-а шуӧм дорӧ
2 №-а СОДТӦД
Экономика удж сикасъяслӧн да нырвизьяслӧн 
ЛЫДДЬӦГ, 
кутшӧмъясӧс збыльмӧдӧмыс лоӧ инвестиция проектсӧ 
ыджыд тӧдчанлуна инвестиция проектӧн лыддьӧм вылӧ подулӧн 
1. Ыджыд тӧдчанлуна инвестиция проект збыльмӧдігӧн колӧ вӧчны ӧтиӧс экономика уджлӧн медшӧр сикасъясысь, кутшӧмъясӧс урчитӧма ОК 029-2014  экономика удж сикасъяслӧн ставроссияса классификатор серти (КДЕС 2 Ред.):
01 «Быдмӧг вӧдитӧм да скӧт видзӧм, кыйсьӧм-вӧралӧм да тайӧ юкӧнъясын лӧсялана услугаяс сетӧм» («Вӧрса пемӧсъясӧс кыйӧм, куталӧм да лыйлӧм, тайӧ юкӧнъясын услугаяс сетӧм пыртӧмӧн» 01.7 код кындзи);
03 «Чери кыйӧм да чери рӧдмӧдӧм»;
09 «Мупытшса озырлун перъян юкӧнын услугаяс сетӧм»;
10 «Сёян-юан вӧчӧм»;
11 «Юантор вӧчӧм»;
13 «Дӧраысь изделиеяс вӧчӧм»;
14 «Паськӧм вурӧм»;
15 «Кучик да кучикысь изделиеяс вӧчӧм »;
16 «Пу обработайтӧм да пуысь да пробкаысь изделиеяс вӧчӧм, мебель кындзи, идзасторъясысь изделиеяс да кыан материалъяс вӧчӧм»;
17 «Бумага да бумагаысь изделиеяс вӧчӧм »;
19 «Коксысь да мусирысь вӧчӧмторъяс вӧчӧм»;
20 «Химическӧй веществояс да химическӧй прӧдуктъяс вӧчӧм»;
21 «Бурдӧдчан средствояс да медицинаын вӧдитчан материалъяс вӧчӧм»;
22 «Резинаысь да пластмассаысь изделиеяс вӧчӧм»;
23 «Мукӧд абу металлическӧй минеральнӧй прӧдукция вӧчӧм»;
24 «Металлургическӧй производство»;
25 «Дась металлическӧй изделиеяс, машинаяс да оборудование кындзи, вӧчӧм»;
26 «Компьютеръяс, электроннӧй да оптическӧй изделиеяс вӧчӧм»;
27 «Электрическӧй оборудование вӧчӧм»;
28 «Машинаяс да оборудование вӧчӧм, кутшӧмъясӧс абу пыртӧма мукӧд группировкаӧ»;
29 «Автотранспорт средствояс, прицепъяс да полуприцепъяс вӧчӧм»;
30 «Мукӧд транспорт средство да оборудование вӧчӧм»;
31 «Мебель вӧчӧм»;
32 «Мукӧд дась изделие вӧчӧм»;
35 «Электрическӧй энергияӧн, биаруӧн да руӧн могмӧдӧм; сынӧд кондиционируйтӧм»;
38 «Шыбласъяс чукӧртӧм, обработайтӧм да иналӧм; вторичнӧй сырьё обработайтӧм»;
52 «Склад овмӧс да отсӧг сетан транспорт серти удж»;
55 «Недыр кад кежлӧ олӧм вылӧ местаяс сетӧм серти удж»;
62 «Компьютернӧй уджтасулов лӧсьӧдӧм, тайӧ юкӧнын консультация услугаяс да мукӧд ӧттшӧтш сетан услуга»;
63 «Юӧртан технологияяс юкӧнын удж»;
72 «Наука боксянь туялӧмъяс да разработкаяс»;
79 «Туризм агентствояслӧн да туризм сфераын услугаяс сетысь мукӧд организациялӧн удж».
2. Ыджыд тӧдчанлуна инвестиция проектъяс збыльмӧдӧм, кутшӧмъясӧс вӧчӧны уджлӧн ӧти нырвизьын:
туризм юкӧн да туризм инфраструктура сӧвмӧдӧм ;
индустриальнӧй (промышленнӧй) паркъяс лӧсьӧдӧм да сӧвмӧдӧм;
мутас выльмӧдан юкӧнын проектъяс ;
конгрессно-выставочнӧй комплексъяс лӧсьӧдӧм;
йӧзлысь дзоньвидзалун видзан юкӧнын удж (аспом медицина клиникаяс котыртӧм да стрӧитӧм пыртӧмӧн);
культура, спорт, прӧст кад коллялӧм да гажӧдчӧм котыртан юкӧнын удж (тшӧт и тематическӧй либӧ универсальнӧй гажӧдчан шӧринъяс (площадкаяс, объектъяс), сы лыдын челядьлы, котыртӧм да лӧсьӧдӧм) (яр ворсӧмъяс нуӧдан да заклад вартан, лотереяяс котыртан да нуӧдан удж кындзи).».
